
Shri Dakshinamurtina Vasishthadibhyo Jnanopadesha Varnanam

ஶ்ரீத³க்ஷிணாமூர்திநா வஸிஷ்டா²தி³ப்⁴யோ
ஜ்ஞாநோபதே³ஶவர்ணநம்

(ஶிவகௌ³ரீஸம்வாதே³)
—

முநய: -
கடீதடபரீலஸத்கரடிக்ரு’த்திகாத்³யம் ஶிவம்
தடி³ந்நிப⁴ஜடாகுடீவித்⁴ரு’தஸாமகோடிப்ரப⁴ம் ।
ஸுரோருதடிநீஶிக²ம் வடதரீரத⁴ஸ்தாத்ஸ்தி²தம்
ஸுராஸுரக³ணாநநோஜ்வலகிரீடகோடிப்ரபா⁴-
விராஜிதபதா³ம்பு³ஜம் நிடிலலோலநேத்ரம் நும: ॥ 43॥
காஶிகோஶக³தகாஶவிஹீந காஶிகாபுரநிவாஸகாஶய ।
காஶபூஜ்யபத³ வ்யோமகேஶ நோ ஜ்ஞாநகோஶமகி²லம் ப⁴வமுக்த்யை ॥ 44॥
—

ஈஶ்வர: -
முநீநாம் வத³நாத்³தே³வி ப்ரஶ்நயாணாம் ததா³ மயி ।
துஷ்ட: கஷ்டவிநாஶாய தத்³ஜ்ஞாநம் ஸம்வதா³ம்யஹம் ॥ 45॥
ஈஶ்வர: - (ஶ்ரீத³க்ஷிணாமூர்தி: -)
ஶ்ர்ரு’ண்வந்து வாமதே³வாத்³யா முநயோ மத்ப்ரஸாத³த: ।
ப⁴வதாம் ஜ்ஞாநமமலம் ப⁴விஷ்யதி ந ஸம்ஶய: ॥ 46॥
நாதப்ததபஸே தே³யமிதி ஶ்ருத்யநுஶாஸநம் ।
ப⁴வந்தஸ்தப்ததபஸ:ஸர்வே மத்பத³பூஜகா: ॥ 47॥
தா³ஸ்யாமி மத்பரம் ஜ்ஞாநம் ப்ரணிபாதபுர:ஸரம் ।
ஏதத³ர்த²ம் புரா தே³வை: ப்ரு’ஷ்டோऽஹம் முநிஸத்தமா: ॥ 48॥
தாநப்³ரவம் ஸுரக³ணா: தச்ச்²ரு’ண்வந்து ஸுரர்ஷய: ।
அஹமேகோऽத்³விதீயஶ்ச வ்யாபகோऽலிங்க³ ஏவ ஹி ॥ 49॥

மத்தோ நாந்யஜ்ஜக³த்கிஞ்சித்ப்ரு’த²க³ஸ்தி முநீஶ்வரா: ।
ப்³ரஹ்மைவேத³மித³ம் ஸர்வமாத்மைவேத³ம் ந ஸம்ஶய: ॥ 50॥
நேஹ நாநாஸ்தி த்³ரு’ஶ்யம் யத்ஸர்வம் மய்யேவ கல்பிதம் ।
யதோ²ர்ணநாபி: ⁴ ஸ்ரு’ஜதே க்³ரஸதே தந்துஜாலகம் ॥ 51॥
தத்³வஜ்ஜக³ந்தி ஜாதாநி க்³ரஸாமி விஸ்ரு’ஜாமி ச ।
மய்யேவேத³ம் ஸ்தி²தம் விஶ்வம் மய்யேவ லயமேஷ்யதி ॥ 52॥
நித்யோऽஹம் நிர்விகல்போऽஹமஶரீரோऽஹமேவ ஹி ।
ஆகாஶாத்மா வ்யாபகோऽஹம் ந ஹி தத்³த⁴ர்மபா⁴க³ஹம் ॥ 53॥
யதோ பூ⁴தாநி ஜாதாநி யேந ஜீவந்தி தாந்யபி ।
யஸ்மிந்லீநாநி விப்ரேந்த்³ரா: தத்³ப்³ரஹ்மாஹம் ந ஸம்ஶய: ॥ 54॥
அபாணிபாதோ³ ஜவநோ க்³ரஹீதா பஶ்யாம்யசக்ஷு:ஸ ஶ்ர்ரு’ணோம்யகர்ண: ।
அஹம் விஜாநாமி ஜக³த்³க³த த்³விஜா ந மாமஹோ வேத்தி ச மாயயா வ்ரு’த: ॥ 55॥
வேதை³ஶ்ச ஸர்வைரஹமேவ வேத்³யோ வேதா³ந்தக்ரு’த்³வேத³விதே³வ சாஹம் ।
நைவாஸ்தி ப³ந்தோ⁴ ந மமாஸ்தி முக்திரச்சோ² நிரச்சோ²ऽஸ்மி மநோவிவர்ஜித: ॥
56॥
அகா³த⁴மஸ்பர்ஶநரூபபூ⁴தம் ததா²ऽரஸம் நித்யமஸங்க³மீஶம் ।
பூ⁴தேந்த்³ரியாணாமதிரிக்தமீஶ்வரம் கோஶாதி³ஹீநம் தமஸ: பரஸ்தாத் ॥ 57॥
ஜாக்³ரத்ஸ்வப்நஸுஷுப்த்யாதி³ப்ரபஞ்சம் மநஸா (ரஜஸா) ததம் ।
தத்³ப்³ரஹ்மாஹமிதி ஜ்ஞாத்வா ஸர்வப³ந்த⁴விவர்ஜித: ॥ 58॥
ஸத்யஜ்ஞாநாநந்த³மய அஹமேவ முநீஶ்வரா: ।
மாம் யோ வேத³ஸ வை வேத³ஸர்வமித்யாஹ வை ஶ்ருதி: ॥ 59॥
ஈஶாவாஸ்யமித³ம் ஸர்வம் யத்கிஞ்சிஜ்ஜக³தீக³தம் ।
தே³ஶகாலாத்³யவச்சி²ந்நம் மாம் ஜ்ஞாத்வா ம்ரு’த்யுவர்ஜித: ॥ 60॥
அத்³விதீயோऽஹமீஶாந: ஏக ஏவாஹமீஶ்வர: ।
ஜ்ஞாத்வா மாம் ந பி³பே⁴த்யேவ ந த்³வைதம் தத்ர வித்³யதே ॥ 61॥
த்³வைதே ப⁴யம் ஹி ப⁴வதி ஈஷத்³வா து:³க²மஶ்நுதே ।
ஸர்வேந்த்³ரியகு³ணாதீத:ஸர்வேந்த்³ரியவிவர்ஜித: ॥ 62॥
ஸர்வஸ்ய ப்ரபு⁴ரீஶாந:ஸர்வஸ்ய ஶரணம் ஸுஹ்ரு’த் ।

ப்ராக்ப்ரதீசீ உதீ³ச்யோऽ‍ஹம் த³க்ஷிணா விதி³ஶஸ்ததா² ॥ 63॥
அத⁴ஶ்சோர்த்⁴வம் ச யத்கிஞ்சித்³பூ⁴தம் பா⁴வ்யஹமேவ ஹி ।
பூர்ணம் பூர்ணமத:³ பூர்ணம் ஸம்பூர்ணோऽஸ்மி நிராமய: ॥ 64॥
அஶரீர: ஶரீரேஷு ப்ராணாபாநௌ மநோமந: ।
தே³ஹேந்த்³ரியாண்யத² ப்ராணா மநஸா முநயோ ஹ்யஹம் ॥ 65॥
கூர்மோऽங்கா³நீவ ஸர்வத்ர ஸ்ரு’ஜாமி விஸ்ரு’ஜாமி ச ।
விநஶ்யத்ஸ்வவிநஶ்யந்தம் மாம் யோ வேத³ஸ வேத³வித் ॥ 66॥
தி³க்ஷ்வஹீநம் ஹி மாம் ஜ்ஞாத்வா ஶோகம் தரதி ஸத்தமா: ।
கோ மோஹஸ்தஸ்ய க: ஶோக: சி²ந்நக்³ரந்தி:²ஸ ஏவ ஹி ॥ 67॥
மாமாத்மாநம் ப்ரியம் ஜ்ஞாத்வா ஆநந்த³ம் ந பி³பே⁴தி ச ।
மய்யேவ ச ஜக³ஜ்ஜாதம் மய்யேவ ஸ்தி²தமேவ ஹி ॥ 68॥
மய்யேவாந்தே ஸமப்⁴யேதி தத்தத்³த⁴ர்மோபலேபித: ।
வாசோ மத்தோ நிவர்தந்தே மநஸா முநிஸத்தமா: ॥ 69॥
மாம் ப்³ரஹ்மவித்³ப்³ரஹ்மைவ ப⁴விஷ்யதி ந ஸம்ஶய: ।
மயி ஜ்ஞாதேऽகி²லம் ஜ்ஞாதம் புச்ச²ம் புருஷ ஏவ ஹி ॥ 70॥
காஷ்டா² க³தி: பரா சாஹம் முக்தோஹம் மோசகோऽஸ்ம்யஹம் ।
ஸ்வாவித்³யயா ஸம்ஸராமி வித்³யயா மோசகோஸ்ம்யஹம் ॥ 71॥
அஜிக⁴த்ஸோऽபிபாஸோऽஹம் தே³ஹப்ராணமநோऽதிக:³ ।
அஶீர்யோஹம் ஸதா³ऽதா³ஹ்ய அஸங்க³ புருஷஸ்த்வஹம் ॥ 72॥
மத்³ரஸம் பரமம் ஜ்ஞாத்வா நந்தி³தோ ப⁴வதி த்³விஜா: ।
நைவ ஜீவோ ந ச ஜ்ஞாநம் ஸ்வே மஹிம்ந்யஹமாஸ்தி²த: ॥ 73॥
புருஷஸ்த்வௌபநிஷதோ³ ஜ்ஞாதும் ஶக்யோ ந கர்மணா ।
பீ⁴த்யாऽநலாநிலேந்த்³ராத்³யா பா⁴ந்தி வாந்தி ஸ்ரு’ஜந்தி ச ॥ 74॥
ஸத்யகாமோऽஸ்ம்யஸங்கல்ப:ஷடூ³ர்மிரஹிதஸ்த்வஹம் ।
ந ஜாயதே வா ம்ரியதே நாயம் ஜாதோ ஜநிஷ்யதி ॥ 75॥
ப்ராதிபா⁴ஸிகமேவேத³ம் ஜக³த்³வ்யேதந்முநீஶ்வரா: ।
தத்³த⁴ர்பை⁴ர்நைவ லிப்தஶ்ச ந ப³ந்தோ⁴ மோக்ஷ ஏவ ஹி ॥ 76॥

நைவ ஜாதம் ஜக³த்கிஞ்சிந்நாஸ்யாந்த: பரமார்த²த: ।
ம்ரு’க³த்ரு’ஷ்ணாநிப⁴ம் விப்ரா:ஸ்வாஜ்ஞாநபரிகல்பிதம் ॥ 77॥
ம்ரு’கா³ணாம் ம்ரு’க³த்ரு’ஷ்ணாப்³தௌ⁴ யதா²ஸத்யத்வகல்பநா ।
தத்³வத்³தே³ஹாபி⁴மாநேந ஜக³த்ஸத்யத்வகல்பநா ॥ 78॥
நராணாம் ஜ்ஞாநிநாம் விப்ரா ம்ரு’க³த்ரு’ஷ்ணேதி தத்³விதா³ம் ।
கத²ம் பிபாஸா ப⁴வதி அஜ்ஞாநாம் தத்³வதே³வ ஹி ॥ 79॥
ஸ்வமாத்மாநம் பரம் த்³ரு’ஷ்ட்வா தே³ஹாதி³ரஹிதம் ஶிவம் ।
ஸத்³ய ஏவ விலீயத ஸ்வாஜ்ஞாநோத்த²ஜக³த்³க³ண: ॥ 80॥
அஹம் பூ⁴மாऽகி²லாநந்தோ³ ரஸோऽஹம் ஶாஶ்வத: ப்ரபு:⁴ ।
விபு⁴ர்தே³ஹேந்த்³ரியாக்²யாம் வை க³மிதோ மூட⁴கல்பநாத் ॥ 81॥
ஏகோऽஹமேவ பூ⁴தாத்மா பூ⁴தே பூ⁴தே வ்யவஸ்தி²த: ।
தே³ஹோத³யவிநாஶேஷு அவிநாஶ்யஹமேவ ஹி ॥ 82॥
யதா²ந்த⁴காரே புருஷம் ஸம்வ்ரு’தம் நீலவாஸஸா ।
ந ஜாநந்தி யதா²ந்யே வை ஸ்வாத்மாநம் ஜாநதே ஸ்வயம் ॥ 83॥
ததா²ஸர்வேந்த்³ரியாணாம் ஹி ப்ரதிஷ்டா²ऽஹம் க³தாக³தௌ ।
புருஷ: ஷோட³ஶாத்மாஹம் விவிதே⁴ந்த்³ரியகல்பக: ॥ 84॥
சக்ஷு: ஶ்ரோதா ததா² த்³ரஷ்டா மந்தா போ³த்³தா⁴ऽஹமேவ ஹி । (வக்தா ஶ்ரோதா)
ஏவ ப்³ரஹ்மைவ ஸர்வம் ஹி நாந்யதா² ஶ்ருதிராஹ ஹி ॥ 85॥
அயமாத்மா ததா² ப்³ரஹ்மந்ப்³ரஹ்மைவாஹம் ததா² த்³விஜா: ।
தத்த்வமஸ்யாதி³வாக்யாநி அஹம் ப்³ரஹ்மாஸ்மி நிஶ்சய: ॥ 86॥
(தத்த்வமஸ்யாதி³வாக்யாநி போ³தா⁴ர்த²ம் ஜ்ஞாநிநாம் ததா²)
அபோ⁴க்தாரமகர்தாரமஸங்க³மவிநாஶகம் ।
ஜீவஶ்சாத்மேதி தத்³வித்த்வதத்த்வவாக்யார்த²கல்பநா ॥ 87॥
(ஜீவஶ்சாத்மேதி ஹித்வைஷா ந ஶ்ருதிர்வத³தி ஸ்வயம்)
அஜ்ஞாநாமைக்யவிஜ்ஞாநஜ்ஞாநார்த²ம் முநிஸத்தமா: ।
த்³வாஸுபர்ணாதி³வாக்யாநாம் கல்பிதத்³வைதகல்பநே ॥ 88॥
தத்த்வமஸ்யாதி³வாக்யாநாம் போ³த⁴நாத்ஸர்வபே⁴வ ஹி ।
அஸத்யே ஸத்யமாரோப்ய மூடா⁴நாம் போ³த⁴தா³யிநீ ॥ 89॥

அர்த²வாதோ³பாஸநாபி: ⁴ கர்மபி: ⁴ ஶ்ருதிராஹ ஹி ।
ஶாகா²சந்த்³ரக³வார்தாபி: ⁴ கல்பயிஷ்யந்தி ஸத்தமா: ॥ 90॥
கரோதி தாரதம்யேந ஸ்வாதி⁴காராநுரூபத: ।
ரத்நகாந்திர்யதா² ரத்நே த்³ரு’ஶ்யதே சலிதேவ ஸா ॥ 91॥
ஆத்மாநந்யதயா பா⁴தி ததா² மயி ஜக³த்³க³தம் ।
நேத்ரமாலிந்யதோ பா⁴தி சந்த்³ரே த்³வித்வம் ஜலே ரவி: ॥ 92॥
அப்⁴ரைர்க³ச்ச²தி³வாபா⁴தி ஸ்வே மஹிம்ந்யஹமாஸ்தி²த: ॥ 93॥
—

ஈஶ்வர: -
ஏததே³வ பரம் ஜ்ஞாநம் நாநாஶ்ருதிஶிரோக³தம் ।
அஹம் ப்³ரஹ்மேதி விஜ்ஞாநாந்முச்யதே நாந்யதா² த்³விஜா: ॥ 94॥
ஜ்ஞாநே சாஸ்தமிதே விப்ரா: வேத³நாதி³விவர்ஜித: ।
அஹமேவாஸ்மி தத்³ப்³ரஹ்ம வாசாரம்ப⁴ணமித்யபி ॥ 95॥
நைவ வாசா ந மநமா ஶக்யோऽஹம் ஜ்ஞாதுமேவ ஹி ।
தமேகம் ஜாநதா²த்மாநம் நாந்ய: பந்தா²ऽயநாய ஹி ॥ 96॥
ஜ்ஞாநேநைவ பரா முக்திர்ப⁴வத்யேவ ந சாந்யதா² ।
அஹம் ப்³ரஹ்மேதி விஜ்ஞாநம் தத்³த்³விஜா: பரமார்த²த: ॥ 97॥
ஶப்³த³ஜ்ஞாநமஹோ விப்ரா: ந முக்த்யை ப⁴வதி த்⁴ருவம் ।
ஶ்ரவணாயாபி நோ விப்ரா ந லப்⁴ய: (?) பரமேஶ்வர: ॥ 98॥
ஶ‍்ரு’ண்வந்தோऽபி மஹாதே³வம் ந வித்³யுர்யம் பிநாகிநம் ।
ப⁴க்த்யா ஹ்யநந்யயா லப்⁴யோ து³ர்லபோ⁴ऽயம் முநீஶ்வர: ॥ 99॥
பா⁴வக்³ராஹ்யமநீஶாரூபமித்யாஹ ஶ்ருதிராத³ராத் ।
ஸர்வமந்யத்பரித்யஜ்ய த்⁴யேயோऽஹம் பரமேஶ்வர: ॥ 100॥
சதுர்தோ²ऽஹம் ஸதா³ விப்ரா: துரீய: ஶிவ ஏவ ஹி ।
அஹமாத்மா முநிபே⁴ஷ்டா:²ஸத்யம் ஸத்யம் ந ஸம்ஶய: ॥ 101॥
ப்³ரஹ்மணஶ்சாபி விஷ்ணோஶ்ச ததா²ந்யேஷாம் தி³வௌகமாம் ।
ஜநிதாஹம் மஹாதே³வ: பரமாத்மா ஶ்ருதிஶ்ருத: ॥ 102॥
ந கர்மணா ந ப்ரஜயா ந த⁴நேநேஜ்யயா த்³விஜா: ।

நாந்ய: பந்தா² த்³விஜஶ்ரேஷ்டா:² மஜ்ஜ்ஞாநம் பரமார்த²த: ॥ 103॥
யஸ்யைவ வ்ரு’ணுதே ஸ்வாத்மா தேந லம்யமித³ம் த்³விஜா: ।
யதா³காஶம் சர்மவேஷ்டம் வேஷ்டயேயுர்ஜநா த்³விஜா: ॥ 104॥
ததா³ ஶிவமவிஜ்ஞாய து:³க²ப்⁴யாந்தோ ப⁴விஷ்யதி ।
இந்த்³ராக்³நிமித்ரம் வருணம் விஷ்ணும் ப்³ரஹ்மாணமேவ ச ॥ 105॥
ஏகமேவ மஹாதே³வ ப³ஹுதா⁴ கல்பயந்தி ஹி ।
மாமவிஜ்ஞாய விப்ரேந்த்³ரா: கிம்ரு’சா ஸ கரிஷ்யதி ॥ 106॥
யோ மாம் வேத³ஸ வை முக்திமமீ லோகா:ஸமாஸதே ।
கி வோऽத்³ய ப³ஹுநோக்தேந ஶ்ரத்³த³த்⁴வம் முநிஸத்தமா: ॥ 107॥
ஸாத⁴நாந்யது⁴நா வக்ஷ்யே ஜ்ஞாநோத்பத்யர்த²மேவ ஹி ।
ஜ்ஞாநே சாப்யர்த²விஜ்ஞாநதா³ட⁴ர்யார்த²முநிஸதமா: ॥ 108॥
ப⁴ஸ்மநோதூ⁴லநம் புண்யம் த்ரிபுண்ட்³ரஸ்ய ச தா⁴ரணம் ।
வ்ரதமேதத்பாஶுபதமாமநந்தி முநீஶ்வரா: ॥ 109॥
ஶிரோவ்ரதமித³ம் புண்யம் ஜ்ஞாநஸாத⁴நமேவ ஹி ।
ருத்³ராக்ஷதா⁴ரணம் புண்யம் ருத்³ராத்⁴யாயாநுவர்தநம் ॥ 110॥
ருத்³ரலிங்கா³ர்சநம் ப⁴க்த்யா பி³ல்வபத்ராதி³ஸாத⁴நை: ।
பஞ்சாக்ஷரஜபஶ்சைவ மந்நைவேத்³யைகபோ⁴ஜநம்॥ 111॥ (ப⁴க்தாநாமந்நபோ⁴ஜநம்)

ஶிவக்ஷேத்ரநிவாஸஶ்ச நித்யாநித்யார்த²சிந்தநம் ।
ஶிவ ஶம்போ⁴ மஹேஶேதி அநிஶம் ஶிவசிந்தநம் ॥ 112॥
மைத்ரீ பூ⁴தேஷு கருணா ஶாந்திதா³ந்த்யாத³யோ கு³ணா: ।
யமஶ்ச நியமஶ்சைவ ஜிஷ்டா²மாயாதி³வர்ஜநம் ॥ 113॥
வேத³வேதா³ந்தவாக்யாநாம் விசாரோ கு³ருவாக்யத: ।
லோகாநுத³ர்ஶநம் சைவ வைராக்³யார்த²ம் முநீஶ்வரா: ॥ 114॥
து:³கி²தாநாம் நராணாம் ச விநஷ்டாநாம் முநீஶ்வரா: ।
ஸர்வ ஜுஹோதி விஜ்ஞாநம் நேதி நேத்யாதி³வாக்யத: ॥ 115॥
கு³ரௌ ஶிவேऽவிநாபா⁴வோ மந்ம்ரு’ர்தௌ சிந்தநம் ததா² ।
உமாஸஹாயம் தே³வேஶம் நீலகண்ட²ம் ப்ரஶாந்தகம் ॥ 116॥

ஏதத்³வ:ஸங்க்³ரஹேணைவ ப்ரோக்தம் ஜ்ஞாநம் முநீஶ்வரா: ।
உத்³தா³லகஶ்ருதார்த²ஸ்ய சிந்தநம் குரு ஸத்தம ॥ 117॥
மநநம் ஶ்ரவணம் ப⁴க்த்யா நிதி³த்⁴யாஸநமேவ ச ।
ஆஸுப்தேராம்ரு’தேர்விப்ரா:குருத்⁴வம் ப⁴க்திபா⁴வநா: ॥ 118॥
ஏததே³வ முநிஶ்ரேஷ்டா² மம ஜ்ஞாநாங்க³முச்யதே ।
அந்யதே³வஸ்ம்ரு’திஶ்சாபி ப⁴ஸ்மபுண்ட்³ரஸ்யதா⁴ரணம் ॥ 119॥
ஸ ஏவ தமஸாऽऽவிஷ்டோ நைவேத³ம் ப்ராப்நுயாத க்வசித் ।
மத்ப்ரஸாதே³ந விஜ்ஞாநம் மத்ஸாதே³ந முக்தய: ॥ 120॥
மத்ப்ரஸாதே³ந முநய:ஸர்வம் ப்ராப்யத ஏவ ஹி ।
யஸ்ய கஸ்யாபி நோ தே³யம் ஜ்ஞாநமேவ ஸுது³ர்லப⁴ம் ॥ 121॥

நாவேத³விது³ஷே தே³யம் கோ³ப்யமேதத்ப்ரயத்நத: ।
அபாத்ரேஷு த³த³ந்நேதத்ப்ரஜ்ஞாநம் பூ⁴ஸுரோத்தமா:
நரோ நரகமாப்நோதி ஸஹ பூர்வை: பிதாமஹை: ॥ 122॥

இத்த²ம் மத்தோ மஹாதே³வி ஜ்ஞாநம் ப்ராபய முநீஶ்வரா: ।
ப்ரணம்ய முநய:ஸர்வே மாமாஹுர்வீதகல்மஷா: ॥ 123॥
முநய: -
ந ஜாநந்தி போ³த⁴ம் ந வாऽऽநந்த³ஸித்³தி⁴ம் ப⁴வத்³ப⁴க்திலேஶாத்³விஹீநாதிஹீநா: ।
ஶ்ருதேர்வாக்யத:ஸித்³தி⁴மீயுந்துரீயாம் மஹேஶாந ஶம்போ⁴ கு³ரௌ வா லபே⁴த (?) ॥
124॥
॥ இதி ஶிவரஹஸ்யாந்தர்க³தே ஶிவகௌ³ரீஸம்வாதே³ ஶ்ரீத³க்ஷிணாமூர்திநா
வஸிஷ்டா²தி³ப்⁴யோ ஜ்ஞாநோபதே³ஶவர்ணநம் ஸம்பூர்ணம் ॥
- ॥ ஶ்ரீஶிவரஹஸ்யம் । ப⁴ர்கா³க்²ய: பஞ்சமாம்ஶ: । அத்⁴யாய: 25॥

- .. shrIshivarahasyam . bhargAkhyaH panchamAMshaH . adhyAyaH 25..

Notes:

Having accepted the earnest prayers of Muni-s of the order of Vasishtha, Vamadeva,

Vishwamitra, Angira, Bhardwaja, Gautama, Vyasa, Parashara et al; Shri Dakshinamurty

had manifested from the Aghora-mukha - the Southern face of the Gokarneshwara

ShivaLinga, in order to satiate their quest. Shri Dakshinamurty accords the Shiva-

Gyanopadesha that the Muni-s intended to seek.

The shloka numbers have been maintained per the source text.

